
Santiago bidean 2010. urtean egingo dituzten jardueren planaren aurrerapena aurkeztu dute
Hasierako aurrekontua 8,6 milioi eurokoa da eta hainbat erakunderi aurkeztuko diete, balioetsi eta aberats dezaten
2009ko abenduak 18, ostirala. Nafarroako Gobernuak, 2008-2012 aldirako Santiago Biderako Departamentu arteko Planaren barruan eta 2010. urtea Done Jakueren urtea dela-eta, hainbat jarduera proposatu ditu, dauden premiei erantzuteko eta ibilbide espiritual, kultural eta turistiko hori hobetzeko. Nafarroako Gobernuko Kultura eta Turismo kontseilariak, Juan Ramon Corpas Mauleonek, Kultura zuzendari nagusiak, Pedro Luis Lozano Urizek, eta Turismo zuzendari nagusiak, Carlos Erce Eguarasek, jarduera horien aurrerapena egin dute. Hasierako inbertsioa 8,6 milioi eurokoa da. Jardueren zirriborroa hainbat erakunderi aurkeztuko diete, balioetsi eta aberats dezaten.
Urte Santua hasteko, Orreagan ekitaldi instituzional bat egingo dute eta bertaratuko dira, besteak beste, errege etxeko eta Santiago bidean dauden autonomia erkidegoetako ordezkariak. 

Aipatu jarduera berezi horiek lau jarduera plan integraletan daude oinarrituta: Produktu Turistikoak Garatzeko Plana, 2006-2010 aldirako Marketin Turistikoko Plan Integrala, Kultura Turismoko Plan Orokorra eta 2008-2012 aldirako Santiago Biderako Departamentu arteko Plana. 

GARAPEN PROIEKTUAK
“ERROMESEN ONDAREA ETA IBILBIDEA” PROIEKTUA
Jarduera nagusiak hauek dira:
Ondarea zaintzeko programa
Santiago bideko eraikinak eta monumentuak birgaitzea: Zangozako Santa Maria elizaren ataria estaltzea, Iruñeko katedraleko fatxada eta pinakuluak zaharberritzea, eta Iruñeko gotorlekua eta Lizarrako Ruako San Pedro eliza birgaitzea. Aurrekontua orokorra: 4.900.000 euro.
Bidea hobetzea eta seinaleak jartzea
Santiago bidea egokitzen eta hobetzen jarraituko dute, 500.000 euroko inbertsioarekin. Hala, ibilbidearen zati hauetan garbiketa eta mantentze lanak egingo dituzte: Ezkirotz-Larrasoaña, Zizur Txikia-Zarikiegi,  Zirauki-Lorka, Lukin, Viana-Errioxa, Rocaforte-Izko, Eneritz-Obanos. Gainera, bide publikoetako seinaleak errepasatuko dituzte eta, hala badagokie, Santiago bidearen bidegurutzeetako seinaleak sendotuko dira.
Ebroko bidea
Ebroko bide osagarria lekuan bertan zehazten joango dira, eremuko erakunde eta agenteekin elkarlanean. Aurrekontua: 5.000 euro.
Bideko bluetooth zentroak
Turnavarra Enpresa Elkarte Berritzailearen proiektuen esparruan, eta telefono konpainia batekin elkarlanean, eduki eta zerbitzu turistikoen plataforma bat egingo dute. Proiektu pilotua Santiago bidean eramango da aurrera: bidea egiten ari direnei informazio praktikoa eta sustapen elementuak emango dizkiete, teknologia berrien bitartez (sakelako telefonoa, kioskoak, pantailak eta balizak).
Horretarako, Nafarroako Santiago bidearekin zerikusia duten gaiei buruzko edukiak jaisteko lekuak jarriko dituzte, bluetooth, USB ataka eta abarrekin. Hasieran Frantziako bidea estaliko da: Luzaidetik Vianarako adarrean zazpi etapa eta Zangozatik Gareserako adarrean hiru etapa. Igorleak jarriko dituzte Nafarroako Gobernuak Santiago bidean dauzkan turismo bulegoetan: Orreagan, Iruñean, Lizarran eta Zangozan. Baita proiektuan kokapen estrategikoa duten beste azpiegitura turistiko batzuetan ere. Aurreikusi duten aurrekontua: 30.000 euro.
Informazioa jaitsi ahal izango dute gaztelaniaz, euskaraz, ingelesez, frantsesez, italieraz, alemanez eta nederlanderaz. Hona hemen zer informazio egongo den eskuratzeko moduan:
     Etapako leku eta bitarteko turistiko interesgarrien deskribapena.
     Ostatuak, jatetxeak, dendak eta ekipamenduak.
     Etapako kultur eta turismo jarduerak.
     Informazio praktiko orokorra, adibidez :web gune eta telefono zenbaki garrantzitsuak.
Proposatu dute, baita ere, bideko lekuen argazkiak eta sustapen elementuak jartzea, lagunei bidaltzeko edo oroigarri gisa gordetzeko.
“INTERPRETAZIO” PROIEKTUA
Asmoa da ulertaraztea Santiago bideak garrantzi handia izan zuela Nafarroako erreinuan, hainbat herri hazten eta garatzen lagundu zuelako.
Orreagako harrera zentroa
2010ean Orreagako ostatuko obrak egiten jarraituko dute: harrera leku bat jarriko dute, batetik, bidea ulertzen eta egiten erakusteko; bestetik, bideak kultur aldetik eta gizadiaren ondare gisa duen balioa azaltzeko; eta azkenik, bideak Nafarroarekin duen lotura zertan den aditzera emateko.
Lekuan bertako aurkezpenak
Irudikapen txikiak egingo dituzte, hainbat hizkuntzatan, ibilbide hurbilenaren eta gertakari erlijioso eta kulturalen berri emateko. Ostatu, turismo bulego eta leku garrantzitsuenetan jarriko dituzte. Aurrekontua: 15.000 euro.
Herrien seinale bereziak
“Bideko udalerrien” edo “bideko herrien” seinalea sortuko da. Lehenbizi bidea igarotzen den herri handienetan jarriko dute. Aurrekontua: 25.000 euro.
BIDEA BABESTEKO PROGRAMA
Bidea babesteko legezko eta benetako jarduerak egingo dituzte. Horretarako, lana lagunen elkarteekin eta bideko beste agente batzuekin koordinatuko dute.
Santiago bidearen lagunen elkarteak
Santiago bidearen lagunen elkarteekin koordinazio bilerak egingo dituzte. Elkarte horiek aholkulari izango dira eta, gainera, babesa jasoko dute.
Orreagako erromes ostatua
Obra hori Nafarroa 2012 Planean dago. Obrak hasi dituzte eta 2010ean 2.600.000 euro inbertituko dituzte. Lana bizkortu egin dute eta 2011rako aurreikusitako batzuk aurreratu egin dituzte. Eraikina zaharberritu eta birgaituko da bi helbururekin: ahal den erromes gehien hartzea eta eraikinaren beheko solairuan estalitako pasabidearen jatorrizko ideia berreskuratzea.
Bideko beste ostatu batzuk
Bidean ostatu berriak jartzea da asmoa, sarea handitzeko. Hala, Sorogaingo (Erro bailara) eta Tiebasko ostatuei diru-laguntzak eman dizkiete; Tiebaskoak 14 lagunentzako lekua izango du. 

Erromesentzako arreta
Urtarrilean, Turismoko dei zentroan erromesei arreta emateko telefono zenbaki berezi bat jarriko dute martxan: 848 420 430. Zerbitzu horretan erromesen eskari eta larrialdiak hartuko dituzte. Aurrekontua: 4.000 euro.
Jakuemobila
2004an bezala, erromesei laguntzeko ibilgailuak jartzea aztertzen ari dira; ibilgailu horietan langile espezializatuak ibiliko dira. Helburua da erromesei eta bisitariei bidean laguntzea, Nafarroako harrera eta informazio turistikoko zerbitzuaren luzapen gisa. Asmoa da bidean bi ibilgailu jartzea, eta ibilgailu horietan lehen laguntza eta, oro har, informazio turistikoa emateko gaitutako langileak.
Departamentuen arteko koordinazioa
Bidean eskumena dutenek egiten dituzten lanak koordinatze aldera (segurtasuna, osasuna, larrialdiak, e.a.), Santiago Bideko Departamentu arteko Batzordea sortu zuten 2008ko maiatzean. 

Santiago Bideko Jarduera Batzordea
Asteartean batzorde tekniko bat osatuko dute, jarduera unitateak koordinatzeko.
Zigilu konpostelarra
Batzordeen zereginetako bat izango da ostatu, turismo informaziorako bulego eta leku garrantzitsuenetan jartzen dituzten zigiluen segimendua eta koordinazio lana gauzatzea.
"KULTUR BIZIPENA” PROIEKTUA
Proiektuaren asmoa da ibilbideko produktu kulturalen eta herrien gaineko informazioa eskura jartzea, uneoro.
Bideko ondareak irekiko dituzte
Azken urteetako programen ildoan, Iruñeko Artzapezpikutzarekin eta Tuterako Apezpikutzarekin akordio bat sinatuko dute, bideko ondare erlijioso interesgarrienak ireki ditzaten. Egutegia maiatza, ekaina eta iraila arte luzatuko dute, agian. Jarduera hori Frantziako bideko beste erkidego batzuekin koordinatzen ari dira. Aurrekontua: 24.000 euro. 
Bideko kanpaiak
Santiago egunean, eguerdiko 12.00etan, bideko elizetan kanpaiak joko dituzte. 2010eko beste egun batzuetan ere joko dituzte kanpaiak, bideko herri hauetan: Orreaga, Lizarra, Gares, Viana eta Zangozan. Kanpaiak igandean jotzea pentsatzen ari dira, ekainetik irailera, bi hilabete horiek barne. Aurrekontua: 24.000 euro.
Ekipamendu eta azpiegituren seinale bereziak
Bideko monumentu eta leku interesgarri batzuk seinaleztatu egingo dituzte, baita Frantziako bideko gainerako autonomia erkidegoetan ere. Asmoa da monumentu nagusien seinale bereziak jartzea, batik bat birgaituta dauden edo birgaitzen ari diren monumentuetan. Gero, monumentu horiei buruzko informazioa bilduko dute liburuxka batean. Liburuxka horretan Nafarroako eraikin hauek agertuko dira: Orreagako kolegiata, Zangozako Santa Maria eliza, Iruñeko katedrala eta Lizarrako Ruako San Pedro eliza. Liburuxka erromesei emango diete bidearen hasieran, Orreagan.  Aurrekontua: 30.000 euro.
Herri nagusietan bisitak
Bideko herri nagusietan (Iruña, Lizarra, Gares, Biana eta Zangozan) bideari eta herriari buruzko bisitak antolatuko dituzte, tokiko erakundeekin elkarlanean.
"ZERBITZUEN KALITATEA” PROIEKTUA
Bideko turismo eta kultur zerbitzuen segimendua egingo dute. Ostatu, jatetxe eta denden kalitatea ikuskatuko dute. Sustatuko dute Orreagan bi denda jartzea: bat erromesentzat eta beste bat, berezia, bidegileek behar dituzten produktuak saltzeko. Halaber, sektoreko elkarteekin elkarlanean, erromesentzako menua jarriko dute eta menu onena sarituko dute. Jarduera horretarako aurrekontua: 6.000 euro.
“EKITALDIAK" PROIEKTUA
Ekitaldi erlijiosoak
Elizarekin batera, jai erlijiosoetan ekitaldi bereziak egitea aztertuko dute.
Kultur ekitaldiak
Santiago Batzordean urte santu konpostelarra ospatzeko kultur ekitaldiak prestatzen ari dira, 2008tik. Horretarako talde berezi bat daukate: Santiago bidean kultur jarduerak programatzeko, koordinatzeko, sustatzeko eta zabaltzeko taldea. Talde horretako burua Nafarroa da.
Foru erkidegoko Gobernuak hitzartu zuen “2010ean bidegile” arte erakusketan parte hartzea. Erakusketa hori Iruñean, Vigon, Gasteizen eta Oviedon egingo dute, besteak beste. Beste hainbat jarduera ere egingo dituzte. “Biderako kontuak” lemapean antzezpenak egin eta ipuinak kontatuko dituzte bideko hainbat ostatutan; “Las huellas de la Barraca” programa emango dute, antzerki taldeei ostatua, mantenua eta eszenatoki gastuak ordainduta; Musika Klasikoko Zikloa egingo dute; eta Camino Santiago. Xacobeo 2010 liburua argitaratuko dute (argitalpenean bideko erkidego guztiek parte hartuko dute). 
Nafarroak Frantziako bidea igarotzen den autonomia erkidegoek osatutako beste koordinazio talde batean ere parte hartzen du. Taldean proposamen kulturalak egin dituzte, “Izarren bidea” lemapean. Hona hemen proposatu dituzten jarduerak:
Musika erromesaldia. Accentus abesbatza frantsesak kontzertuak emango ditu Santiago bidean, 2010ean, horietako bat Nafarroan. Abesbatza Europako garrantzitsuenetako bat da. 
Monumentuak irekitzea. Nafarroan proposatutako jarduera gainerako erkidego ere egingo dute, antzeko ordutegiekin. Liburuxka bateratua egingo dute, erromesei Orreagan emateko.
Azkenik, Kultura eta Turismo departamentuak jarduera gehiago proposatuko ditu:
Erreinuko musika. Programa hori aurten hasi dute, Santiago bideko herrietan Nafarroako musika ondarean oinarritutako musika ikuskizunak emateko. 
Zubi bat bidean. Opera proiektu berezi bat da; aipatu departamentuak jarriko du abian, Nafarroako Ganbera Operako Elkartearekin elkarlanean. Musika eta antzerkia uztartuko dituzte eta ikuskizuna Santiago bideko hainbat herritan emango dute. 
Argitalpenei dagokienez, Santiago bidearen edo bideko herrien gainean Panorama aldizkariak ateratako eta dagoeneko agortutako aleak berrargitaratuko dituzte. Orobat, Gobernuaren programa arruntetan Santiago bideari buruzko jarduera espezifikoak sartuko dituzte eta Liburutegi Zerbitzuak irakurketa sustatzeko ahalegin berezia egingo dute. Gainera, Ikus-entzunezko Arteen eta Zinemaren Nafarroako Institutuak Santiago bideari buruzko pelikula ziklo bat antolatuko du.
Santiago bideari buruzko kontakizunak
Nazioarteko literatura lehiaketa bat egingo dute. Lehiaketa Santiago bideari eta Nafarroari buruzko kontakizun motzena izango da.
"NAHIGABEAK ASKATZEA” PROIEKTUA
Kultura eta Turismo departamentuak eta Barne ministroak lankidetza hitzarmen bat sinatu dute, elkarlanean “Askatasun bideak” izeneko jarduera gauzatzeko. Programaren helburua da Iruñeko espetxeko presoei birgaitzen eta gizarteratzen laguntzea. Horretarako, presoek etapa batzuk egingo dituzte Santiago bidean, Nafarroan. Alde horretatik, Baztango Santiago Bidearen Lagunen Elkarteak babes handia eskaini du.
MARKETIN PROIEKTUAK
“BIDEKO OSTATUEN ELKARTEA” PROIEKTUA
Ospitaleetan ostatu hartu nahi ez duten erromes eta turista kulturalentzat erreserbak on line egiteko atala bat sortu nahi dute.
Ostatuen Elkartea sortzea
Ostatuak aukeratuko dituzte zerbitzuen baldintza eta mailaren arabera, eta baita lineako erreserbak egiteko sare batean parte hartzeko daukaten prestakuntza mailaren arabera. Web orriko edukiak hobetuko dituzte eta Santiago bideko establezimenduetan erreserbak egiteko plataforma bat sortuko dute. Aurrekontua: 30.000 euro.
Bideko ostatuen kanpaina
Bidearekin zerikusia duten bitartekoetan kanpaina txiki bat egingo dute. Aurrekontua: 60.000 euro.
“BIDEAREN AURKEZPEN BERRIA” PROIEKTUA
Material berriak egingo dituzte, bai paperean, bai Nafarroako Turismo departamentuaren web orritik jaisteko. Sustapen opariak ere emango dituzte.
Frantziako bidearen web orria berriz diseinatzea eta atari berri bat egitea
Web orriko edukiak 2010. urteko jardueren arabera antolatuko dira. Atari berri bat jartzea aztertuko dute, Frantziako bideko erkidegoekin elkarlanean
Liburuxka berriak
Turismo departamentuko argitalpen planaren arabera, bideari buruzko oinarrizko argitalpenak eta mapa egingo dituzte. 

"BIDEAREN BIDEOA” PROIEKTUA
Turespaña erakundearekin eta Frantziako eta Iparraldeko bideko erkidegoekin batera, Santiago bideari buruzko bideo berri bat egingo dute, turismo produktu gisa eskura jartzeko.
"KANPAINA BEREZIA” PROIEKTUA
Santiago bidea ez da ibiltzeko bakarrik. Horregatik, “beste erromesentzako" eta bidea "beste era batera" egiten dutenentzako produktuak jarriko dituzte.
Kanpaina hedabideetan
Nafarroako publizitate kanpainaren barruan, 2010ean Santiago bideari buruzko publizitate berezia egingo dute. Halaber, Santiago bidea nazioartean sustatzeko plana egingo dute, Frantziako eta Iparraldeko bidean dauden erkidegoekin eta Turespaña erakundearekin batera. 

Ekitaldien berri emateko kanpaina
Estatuko eta nazioarteko hedabideei bideari eta bideko produktu turistikoei buruzko albisteak bidaliko dizkiete, aldian-aldian. Halaber, aurkezpenak egingo dituzte turismo azoketan. Programa hori Turespañak atzerrian dauzkan turismo bulegoen sarearekin eta Nafarroako agente turistikoekin elkarlanean gauzatuko dute. Aurrekontua: 30.000 euro.
Lankidetza protokoloa
2010ean, Santiago bideko (Frantziako eta Iparraldeko bideetako) zortzi autonomia erkidegoek, Espainiako Gobernuak eta Turespaña erakundeak sustapen programa bateratu bat egingo dute. Programa horren barruan jarduera hauek dauzkate aurreikusita:
• Kultura eta Turismo departamentuak nazioarteko bi turismo azoketan parte hartuko du, bideko erkidego guztien ordezkari gisa.
• Nafarroa ezagutzeko bidaiak egingo dituzte hainbat herrialdetako kazetariekin.
• Espainiako Santiago bidea merkatu berrietan zabalduko dute.
• "Off line” eta “on line” publizitate kanpainak egingo dituzte.
Aurrekontua: 94.000 euro. 

